910608401159
87718935922

ТОЛЕБАЕВА Акерке Сагынбеккызы,
Қайнар жалпы білім беретін мектебінің бастауыш сынып мұғалімі.
Түркістан облысы, Төлеби ауданы

ҚОҒАМДАҒЫ ПЕДАГОГ МӘРТЕБЕСІ

Ұстаз болу – жүректің батырлығы,
Ұстаз болу – сезімнің ақылдығы.
Ұстаз болу – мінездің күн шуағы,
Ұстаз болу – адамның асылдығы.
Ғафу Қайырбеков
Дүниедегі мамандық атаулының төресі- ұстаздық.Мұғалім барлық мамандық иесін тәрбиелейтін, оқытып үйрететін абзал жандар."Мұғалім мамандығы барлық мамандықтың анасы” демекші, ұстаз алдынан тәрбие алмайтын жан жоқ.Ұстаз берген тәрбие әрбір адамның өміріне жол сілтер шамшырақ ісбеттес.Ғылым иесі ғалым да,ел қорғаған батыр да,тілінен бал тамған ақын да,тегеуіріні темір балқытқан жұмысшы да,егін салған дихан да,мал бағып терін төккен шопан да,аспанда қалықтаған ғарышкер де тіпті бәрі-бәрі ұстаздан тәлім- тәрбие алған.
Ұстаздық – ұлы есім. Ұстаз – мектептің жүрегі. Ұстаз – ұлы мамандық. Иә, бұл сөздерді біз мектеп табалдырығын аттаған сәттен бастап, өміріміздің әр кезеңінде естиміз, айтамыз. Бірақ, шын мәнінде, мағынасына үңіліп, жете түсіне алып жүрміз бе?! Оқушыларды басқару, оқулықта берілген тапсырмаларды орындату – кез-келгеннің қолынан келетін іс. Ал, өскелең ұрпақпен жұмыс жасау барысында қызметіңе деген жауапкершілікті ғана сезінбей, жүрек түпкіріңде бұғып жатқан қарым-қабілетіңді қоса жұмсап, мейіріміңді төгіп, ынты-ықыласыңмен берілу барша ұстаздың бойынан табыла бермесі анық. Ұстаздық еңбек жолымның басында қиналған сәттерім де болды. Ол жағы жасырын емес. Теориялық біліміңнің болуы бір басқа, сыныптағы көзі жәудіреп, сенен көмек қолын күтіп отырған оқушының әрбіреуімен жұмыс жасау, оларға баға беру, үздіксіз білім жетілдіру мен іздену тәжірибені, жігерлілікті, табандылықты, еңбекқорлықты талап етеді. Біле тұрып, сол білгеніңді өзгеге үйрету және оны бағалау немесе оқушымен бірге жүріп, бақ сынап, түрлі бәйгелерге бірге қатысу, бір сөзбен айтқанда, шәкіртіңмен ыстыққа бір күйіп, суыққа бір тоңудың өзі – үлкен еңбек әрі қайталанбас қиын да қызықты сәт.
Ұстаз болу жүректің  жүректің батылдығы деп жатамыз ғой. Шынында да мейірімнен жұрдай , шыдамсыз, таяз ойлайтын жанға ұстаз болу ауыр да тиер.  Өмір бойы ізденбесең , жаналыққа ұмтылып, жарыққа беттемесең сыйыңды жоғалтасың. Бала деген жас ағаш сияқты баптамасаң, күтпесең , оңайлықпен жемісін бермейді. Бала жанының бағбаны атану үшін жан тәніңмен сол мамандыққа берілу жөн болар. Сонда ғана асқақ арманың орындалады, діттегеніңе жетесің. Бала жүрегіне жол сілтейтін төте жолдың соны соқпағын да тек сол еңбектен, төккен терден іздегенің дұрыс. Жас ұрпақ тәрбиесі қай заманда болмасын уақыт сөресінен түскен емес. «Бір баланы адам етіп өсіргенше бір шаҺар апат болады» – дейді Шығыс даналығы. Ал, жеке тұлғаны қалыптастыру үшін қыруар уақыт пен тер төгетін үлкен жауапкершілік қажет.
Қоғамдағы педагогтің сыртқы келбет мәдениеті, өзін – өзі басқару шеберлігі, педагогтің моральдық қасиеттеріне қойылатын талаптар оқу-тәрбие жұмысының табиғатына қарай күн сайын жаңарып, жаңа сипатқа ие болуда. Мұның өзі қоғамның үздіксіз дамуынан, ғылым мен техниканың өркендеуінен туындап отыр. Педагогке қарапайымдылық, ұқыптылық, жинақтылық тән болуы тиіс. Киім киісі, шаш үлгісі сәнді болып келгені абзал. Педагогтің әлеуметтік беделін көтеруді оның сабырлығы, сергектілігі, мейірімділігі мен кішіпейілділігі де зор рөл атқарады.Білімді педагогтің сөйлеу техникасы мен адамды түсіне білуі, басқа адамды елітіп әкетуі басым болады. Жаңа заман баласы ертеңгі еліміздің болашағы. Жаңа заман баласын қалыптастырып, дамыту үшін, тұлғаның ішкі дүниесі мен оның қыр  –  сырын анықтап, мүмкіншіліктерімен қабілетінің дамуына жағдай туғызу қажет.
Қазіргі таңдағы өзекті мәселенің бір – қоғамдағы педагог мәртебесі. Әлеуметтік желілерден, көгілдір экраннан көріп жүргеніміздей, қоғамда ішінара болса да педагогтың абыройына нұқсан келтіретін, жала жабылатын жағдайлар орын алып жатады. Қарап отырып күйінесің. Дегенмен, бұл мәселеге де нүкте қойылды. 2020 жылы «Педагог мәртебесі туралы» Заң қабылданып, өз күшіне енді.
Педагог мәртебесін арттыруда білікті, білімді маман болумен қатар, мінез көркемдігі мен түрлі әдіс-тәсілді орынды, тиімді қолдана білудің маңызы зор. Көз алдындағы жас теректей жайқалған оқушыны бөліп-жармай, жан-тәніңмен білім беру, шәкіртіңнің қуанышына ортақтасып, көңіл-күйін бұлт торлаған жабырқау сәттерде шынайы жанашыры, оқушы өз ойын сеніп айта алатындай сырласы, досы бола білу – қазіргі мұғалім бойынан табылуы тиіс қасиеттер. Ұрсып-жеку, ұру – өткеннің ісі. Заман талабы кез келген мәселені сарапқа салып, ақылмен шешуді, білім алушымен етене жақын болуды талап етеді. Түрлі ақпарат көздерімен сусындаған бас өскін құбылмалы, толқымалы, сенгіш, еліктегіш келеді. Осы орайда, отбасындағы ата-анамен бірлесе жұмыс жасап, оқушының болашақта тамырын тереңге жайған алып бәйтеректей болып өсуіне бағыт-бағдар беретін де осы мұғалім мамандығының иелері. Осы қасиеттер арқылы педагогтың қоғамдағы мәртебесі де айқындалмақ.Үлкен қалалармен салыстырғанда елді мекендер мен ауылдық өңірлерде мұғалімдік мамандықтың қадірлі екені айтпаса да белгілі.

